ՀԻՄՆԱՎՈՐՈՒՄ

Հայաստանի Հանրապետության առողջապահության նախարարության «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությանն անհատույց, անժամկետ օգտագործման իրավունքով հանձնված գույքը հետ վերցնելու, «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությունը վերակազմավորման ձևով վերակազմակերպելու, ստեղծված «ՁԻԱՀ-ի կանխարգելման հանրապետական կենտրոն» փակ բաժնետիրական ընկերությունն ու Հայաստանի Հանրապետության առողջապահության նախարարության «Նորք» ինֆեկցիոն կլինիկական հիվանդանոց» փակ բաժնետիրական ընկերությունը միացման ձևով վերակազմակերպելու մասին ՀՀ կառավարության որոշման նախագծի վերաբերյալ
	1.
	Անհրաժեշտությունը, ընթացիկ իրավիճակը և խնդիրները

	
	ՀՀ առողջապահության նախարարության (այսուհետ՝ Նախարարություն) ենթակայության «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությունը (այսուհետև` Կենտրոն) ստեղծվել է ՀՀ կառավարության 11-ը հուլիսի 2002թ. № 1091 որոշման հիման վրա` «ՁԻԱՀ-ի կանխարգելման հանրապետական կենտրոն» պետական հիմնարկի վերակազմակերպման միջոցով: 
Կենտրոնը ստեղծվել է Հայաստանի տարածքում ՄԻԱՎ/ՁԻԱՀ-ի կանխարգելման աշխատանքների իրականացման և համակարգման նպատակով` իր տեսակով հանդիսանալով միակը հանրապետությունում: Այն իրականացնում է ՀՀ  բոլոր քաղաքացիների, օտարերկրյա քաղաքացիների և քաղաքացիություն չունեցող անձանց ՄԻԱՎ վարակի վերջնական լաբորատոր ախտորոշումը և ՄԻԱՎ վարակակրության կարգավիճակի մասին վերջնական եզրակացության տրամադրումը, ՁԻԱՀ-ի կլինիկական և լաբորատոր ախտորոշումը, ՄԻԱՎ վարակակիրների և ՁԻԱՀ-ով հիվանդների դիսպանսերիզացիան և ամբուլատոր բուժումը: Իրականացնում է նաև ՄԻԱՎ/ՁԻԱՀ-ի նկատմամբ համաճարակաբանական հետազոտություններ, բնակչության տարբեր խմբերի իրազեկության բարձրացում, տեղեկատվական նյութերի մշակում և հրատարակում, դրամաշնորհային և արտաքին ֆինանսավորմամբ այլ ծրագրեր: 

Կենտրոնին անհատույց օգտագործման իրավունքով պատկանում է՝ 5275.5 քմ ընդհանուր մակերեսով շենքը, 42.2 քմ ընդհանուր մակերեսով օժանդակ շինությունը և 36.0 քմ ընդհանուր մակերեսով պահակակետը: Ընդհանուր զբաղեցված հողատարածքը կազմում է 6180 քմ: Կենտրոնը գտնվում է Երևան քաղաքի Աճառյան 2 հասցեում:

Կենտրոնի խնդիրներից է նաև օրենսդրությամբ սահմանված կարգով լիցենզավորված ՄԻԱՎ վարակի և ՁԻԱՀ-ի հայտմաբերմանն ուղղված լաբորատոր հետազոտություններ իրականացնող առողջապահական կազմակերպությունների գործունեության որակի նկատմամբ հսկողության գործընթացին մասնակցությունը, ՄԻԱՎ վարակի, ՁԻԱՀ-ի հետազոտման նոր լաբորատոր մեթոդների մշակումը, ՄԻԱՎ/ՁԻԱՀ-ի և ՁԻԱՀ-ին զուգորդող հիվանդությունների կանխարգելմանը, ՄԻԱՎ վարակակիրների և ՁԻԱՀ-ով հիվանդների ախտորոշմանը, բուժմանը և սոցիալական պաշտպանվածությանն ուղղված ռազմավարական ծրագրերի մշակումը և միջոցառումենրի իրագործումը, ՄԻԱՎ/ՁԻԱՀ-ի և ՁԻԱՀ-ին զուգորդող հիվնադությունների խնդիրներին նվիրված ազգային և միջազգային համաժողովների, սեմինարների, վարժանքների, խորհրդակցությունների կազմակերպումը և մասնակցությունը այդ աշխատանքներին:
  Մարդու իմունային անբավարարության վիրուսով (ՄԻԱՎ) հիվանդների շրջանում մահացության առաջատար պատճառներն են՝ տուբերկուլոզը (TB), ծանր բակտերիալ ինֆեկցիաները, կրիպտոկոկային մենինգիտը, տոքսոպլազմոզը, պնևմոցիստային թոքաբորբը (PCP), ինչպես նաև հեպատիտ Ց (hepatitis C):                                 ՄԻԱՎ վարակի ու ուղեկցող այլ վարակների կառավարումը բարդ և դժվարին իրավիճակ է ներկայացնում հիվանդների բուժման և խնամքի ողջ շղթայում ներգրավված կլինիկաների համար: Արդյունավետ կառավարումը պահանջում է ուշադրություն յուրաքանչյուր վարակի բուժման վրա՝ հաշվի առնելու բուժման հնարավոր փոխազդեցությունը:                                                                        Ուստի, հիվանդանոց ընդունված ՄԻԱՎ-ով վարակված հիվանդները  ունեն համալիր հակավիրուսային թերապիայի (ՀՎԹ) կարիք հիվանդանոց ընդունվելուն պես՝ նվազեցնելու դեղորայքային սխալի բարձրացման ռիսկը:                         Հիմնավորող ապացույցները որոշելու համար բազմաթիվ քննարկումենրին զուգահեռ,  կատարվել է նաև բժշկական գրականության ուսումնասիրություն ՄԻԱՎ-ի հետ կապված հետևյալ հիվանդանոցային հարցումների վերաբերյալ․  ընդունելության / դուրսգրման ցուցիչները և կարգը, հակավիրուսային թերապիայի իրականացումը հիվանդանոցային պայմաններում, լաբորատոր մոնիտորինգ, լյարդային և երիկամային ֆունկցիայի փոփուխությունների և բուժական դեղերի փոխազդեցությունների/ drug-drug interactions (DDIs) մշտադիտարկումները, որը պահանջում է համապատասխան հիվանդանոցային հագեցվածություն թե՛ պահանջվող բուժսարքավորումների, թե՛ մուլտիդիսցիպլինար բուժանձնակազմի առումով։
Քանի որ ՄԻԱՎ-ով հիվանդների շրջանում զուգորդող այլ վարակները և առողջական կարգավիճակները ունեն բարձր տարածում, ապա ՄԻԱՎ-ով հիվանդների պատշաճ վարման ընթացակագերը պետք է վերանայվեն թե՛ ընդունելության,  թե՛ բուժման ու խնամքի բոլոր փուլերում:                                                                          Ցանկացած ՄԻԱՎ-ով վարակված հիվանդի համար հիվանդանոց ընդունվելիս պետք է կիրառվեն հատուկ ընթացակարգեր, ներառյալ ընդունելության պահին դեղորայքի պատմության մանրակրկիտ զննումը և հաղորդակցումը ամբուլատոր պատասխանատու բժշկի հետ` ՀՎԹ-ի ռեժիմում բացթողումներից կամ փոխարինումներից խուսափելու համար:                                                  Առաջարկվող ինտեգրված հայեցակարգային մոդելում/ Integrated HIV Care (IHC) բուժծառայություն մատուցողները ղեկավարում են վարակիչ հիվանդությունների լայն պրոֆիլի հիվանդանացում բազմադիսցիպլինար թիմերի կազմմամբ՝ ավելի արդյունավետ բուժման ելքի ապահովման և մահացության նվազեցման նպատակով։ Այս հայեցակարգային մոդելը ռեսուրս է ստեղծում այն ​​բժիշկների համար, որոնք իրականացնում են ՄԻԱՎ-ով վարակված հիվանդների բուժումը ստացիոնար պայմաններում:


ՀՀ առողջապահության նախարարության «Նորք» ինֆեկցիոն կլինիկական հիվանդանոց» փակ բաժնետիրական ընկերությունը (այսուհետև՝ Հիվանդանոց) հիմնադրվել է 1956թ․ որպես N2 մանկական ինֆեկցիոն հիվանդանոց։ Այնուհետև 1986թ․ միավորվել է N1 մանկական ինֆեկցիոն հիվանդանոցի հետ և վերանվանվել «Նորք» մանկական ինֆեկցիոն հիվանդանոց, իսկ 1997թ․ վերանվանվել է «Նորք» ինֆեկցիոն կլինիկական հիվանդանոց» ՓԲԸ։ Հիվանդանոցը սպասարկում է ինչպես մանկական, այնպես էլ մեծահասակ բնակչությանը, այդ թվում՝ զինվորականերին։ Մահճակալային ֆոնդը կազմում է 300 մահճակալ։ Հիվանդանոցն ունի մասնագիտացված` աղիքային, օդա-կաթիլային վարակների, ՄԻԱՎ վարակով հիվանդների, լյարդաբանական, ինտենսիվ թերապիայի բաժանմունքներ։ Կան նաև վաղ մանկական և ավագ մանկական հասակի հիվանդների, մեծահասակների, զինվորականների առանձնացված բաժանմունքներ, ուլտրաձայնային և ռենտգեն հետազոտության կաբինետներ, լաբորատորիա:
Հղումներ՝ 
World Health Organization (2017) Guideline for managing advanced HIV disease and the timing for initiating antiretroviral therapy. WHO, Geneva

World Health Organization (2013) Consolidated guidelines on the use of antiretroviral drugs for treating and preventing HIV infection: recommendations for a public health approach. WHO, Geneva

	2.
	Կարգավորման նպատակը, բնույթը և ակնկալվող արդյունքը

	
	Միացման նպատակը երկու իրավաբանական անձանց ռեսուրսների (կադրային, ֆինանսական և գույքային) արդյունավետ տնօրինումն է, լաբորատոր ախտորոշիչ (ներառյալ ռենտգեն և ուլտրաձայնային հետազոտություններ) հզորությունների, բժշկական սարքավորումների օգտագործման արդյունավետության և արտադրողականության բարձրացումն է, վարչական ենթակառուցվածքների օպտիմալացումն է, առողջապահական համակարգի կազմակերպությունների աշխատանքների համակարգված և արդյունավետ կազմակերպումն է:   
Հարկ է նշել նաև, որ ՁԻԱՀ-ին զուգորդող ինֆեկցիոն հիվանդությունների գերակշիռ մասի դեպքում անհրաժեշտություն է առաջանում հիվանդի բուժումը կազմակերպել ստացիոնար պայմաններում` Նորքի ինֆեկցիոն կլինիկական հիվանդանոցում, ինչը պահանջում է երկու կազմակերպությունների մասնագետների համատեղ աշխատանք:  Կենտրոնի միացումը Հիվանդանոցին այդ պարագայում դրականորեն կանդրադառնա հիվանդների բուժման կազմակերպման գործընթացի վրա` բարձրացնելով բուժման արդյունավետությունը: 
Մեկ այլ կարևոր նկատառում է ՄԻԱՎ վարակակիրների և ՁԻԱՀ-ով հիվանդների նկատմամբ մեր հասարակությունում առայժմ առկա խտրական վերաբերմունքը, որին, մեր կարծիքով, որոշակիորեն նպաստում է այդ վարակի ախտորոշումը և բուժումը առանձին հաստատությունում կազմակերպելը: Այսպիսով ակնկալում ենք, որ նկարագրված վերակազմակերպումը կնպաստի նաև մեր երկրում ՄԻԱՎ-ով ապրող մարդյանց նկատմամբ խարանի և խտրականության վերացմանը: 

	3.
	Նախագծի մշակման գործընթացում ներգրավված ինստիտուտները և անձիք   

	
	      ՀՀ առողջապահության նախարարություն, «Նորք» ինֆեկցիոն կլինիկական հիվանդանոց» փակ բաժնետիրական ընկերություն: 


ՏԵՂԵԿԱՆՔ

Հայաստանի Հանրապետության առողջապահության նախարարության «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությանն անհատույց, անժամկետ օգտագործման իրավունքով հանձնված գույքը հետ վերցնելու, «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությունը վերակազմավորման ձևով վերակազմակերպելու, ստեղծված «ՁԻԱՀ-ի կանխարգելման հանրապետական կենտրոն» փակ բաժնետիրական ընկերությունն ու Հայաստանի Հանրապետության առողջապահության նախարարության «Նորք» ինֆեկցիոն կլինիկական հիվանդանոց» փակ բաժնետիրական ընկերությունը միացման ձևով վերակազմակերպելու մասին ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

Հայաստանի Հանրապետության առողջապահության նախարարության «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությանն անհատույց, անժամկետ օգտագործման իրավունքով հանձնված գույքը հետ վերցնելու, «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությունը վերակազմավորման ձևով վերակազմակերպելու, ստեղծված «ՁԻԱՀ-ի կանխարգելման հանրապետական կենտրոն» փակ բաժնետիրական ընկերությունն ու Հայաստանի Հանրապետության առողջապահության նախարարության «Նորք» ինֆեկցիոն կլինիկական հիվանդանոց» փակ բաժնետիրական ընկերությունը միացման ձևով վերակազմակերպելու մասին ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

Հայաստանի Հանրապետության առողջապահության նախարարության «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությանն անհատույց, անժամկետ օգտագործման իրավունքով հանձնված գույքը հետ վերցնելու, «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությունը վերակազմավորման ձևով վերակազմակերպելու, ստեղծված «ՁԻԱՀ-ի կանխարգելման հանրապետական կենտրոն» փակ բաժնետիրական ընկերությունն ու Հայաստանի Հանրապետության առողջապահության նախարարության «Նորք» ինֆեկցիոն կլինիկական հիվանդանոց» փակ բաժնետիրական ընկերությունը միացման ձևով վերակազմակերպելու մասին ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ 
Հայաստանի Հանրապետության առողջապահության նախարարության «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությանն անհատույց, անժամկետ օգտագործման իրավունքով հանձնված գույքը հետ վերցնելու, «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությունը վերակազմավորման ձևով վերակազմակերպելու, ստեղծված «ՁԻԱՀ-ի կանխարգելման հանրապետական կենտրոն» փակ բաժնետիրական ընկերությունն ու Հայաստանի Հանրապետության առողջապահության նախարարության «Նորք» ինֆեկցիոն կլինիկական հիվանդանոց» փակ բաժնետիրական ընկերությունը միացման ձևով վերակազմակերպելու մասին ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում: 
